
				ഈ താളിൽ തെറ്റുതിരുത്തൽ വായന നടന്നിരിക്കുന്നു
പഴശ്ശി രേഖകൾ 71

110 B
249 ആമത —

രാജശ്രീ കടുത്തനാട്ട പൊർള്ളാതിരി കൊതവർമ്മരാജാവ
 അവർകൾക്ക വടക്കെ അധികാരി തലച്ചെരി തുക്കടി സുപ്രഡെണ്ടൻ
 കൃസ്തപ്പർ പീലിസായ്പു അവർകൾ സല്ലാം. തങ്ങളുടെ കത്ത ഇവിടെക്ക
 എത്തിയത കൊണ്ട നമുക്ക വളര സന്തൊഷമാകയും ചെയ്തു. സുബ്ബൽപട്ടര
 കാര്യക്കാരെ എറ താമസിപ്പിക്കെണ്ട എന്ന കുമിശനർ സായ്പു
 അവർകൾക്കഒട്ടും താമസിയാതെ കണ്ട നാം ഇവിടെ നിന്ന എഴുതി
 അയക്കയും ചെയ്തു. നാം ഭാവിച്ചിരിന്ന പ്രകാരത്തിൽ കടുത്തനാട്ടിലെക്ക
 വരണ്ടതിന്ന ഈ തുക്കടിയിലെ കാര്യങ്ങൾകൊണ്ട മുടക്കമായി
 വന്നിരിക്കുന്നു. അതുകൊണ്ട നമുക്കു വളരപ്രസാദക്കെടായിരിക്കുന്നു. ഈ
 നാട്ടിലെ അവസ്ഥകൾ തീർന്ന ഉടനെതന്നെ അവിടെ വരുവാൻ താൽപ്പര്യ
മായിരിക്കുന്നു. ഇതിനിടയിൽ ചെല ദിവസത്തിൽ അകത്ത ഒന്നാം
 കിസ്തികൊടുക്കെണ്ടിവരും എന്ന വർത്തമാനം തങ്ങൾക്ക നിരൂപിപ്പാന
 സമ്മതം ഉണ്ടായിവരികയും വെണം. 972 മതിലെ നികിതിപ്പണം മുമ്പെ
 ബൊധിപ്പിച്ചവര കടുത്തനാട്ട രാജാവ ആയിരിന്നു എന്ന ഉള്ള പ്രസാദ
മായിരിക്കുന്നവർത്തമാനം ബഹുമാനപ്പെട്ടസരക്കാർക്കഗ്രെഹിപ്പിക്കുവാൻ
 നമുക്ക എത്രയും വളര സന്തൊഷമാകയും ചെയ്യും. എന്ന തങ്ങൾക്ക
 പറകയും വെണ്ടല്ലൊ. തങ്ങളെമെൽ നമുക്ക എത്ത്രയും വലുതായിട്ടൊരു
 പക്ഷം അനുഭവിക്കുന്നതുകൊണ്ട ഈ പ്രസാദമായിട്ടുള്ള കാര്യം
 കാണുമെന്ന നമുക്ക ഒട്ടും സംശയിച്ചിരിക്കുന്നില്ലല്ലൊ. വിശെഷിച്ച വടകര
 കൂലൊംതങ്ങളുടെ പറ്റിൽ വന്നിരിക്കുന്നെങ്കിൽ നമുക്ക ബൈാധിപ്പിക്കയും
 വെണം. ശെഷം എല്ലാപ്പൊളും നാം തങ്ങളെ സ്നെഹക്കാരൻ എന്ന
 വിശാരിക്കയും വെണം. എന്നാൽ കൊല്ലം 972 മത ധനുമാസം 4 നു
 ഇക്ലീശ്ശകൊല്ലം 1796 ആമത ദെശമ്പർ മാസം 15 നു കൊട്ടയത്തിൽ നിന്നും
 എഴുതിയത —

111 A & B

രാജശ്രി കൊട്ടെയത്ത കെരളവർമ്മരാജ അവർകൾക്ക വടക്കെ
 അധികാരി തലച്ചെരി തൃക്കടി സുപ്രന്തെണ്ടെൻ കൃസ്തപ്പർ പിലി സായ്പു
 അവർകൾ സെല്ലാം. കല്ല്യാട്ട എടവകയിൽഎതാൻചെലആളുകൾതങ്ങളെ
 പെര എടുത്ത അവിടെ മിശ്രങ്ങൾ ഉണ്ടാക്കി എന്ന കുറുമ്പ്രനാട്ടരാജാവ
 അവർകളും ഒരു ബ്രാഹ്മണനും കൂടി ഇപ്പൊൾതന്നെ നമുക്ക വർത്തമാനം
 പറകയും ചെയ്തു. ഈ ഗുണദൊഷം കെട്ടാരെ നമുക്കു വളര പ്രസാദ
ക്കെടായിരിക്കുന്നു. അതുകൊണ്ടതങ്ങളെ കാരിയങ്ങൾതിർത്ത ആക്കുവാൻ
 തക്കവണ്ണം നമ്മാൽ ആകുന്നടത്തൊളം പ്രെയ്ന്നം ചെയ്യുന്നത എന്ന

